
Vendim i Këshillit të Mediave të Shkruara të Kosovës ndaj 

ankesës së Merita Stublla Emini, përfaqësuese e autorizuar 

e Alma Lamës kundër gazetës Koha Ditore  

 

 

Këshilli i Mediave të Shkruara të Kosovës në mbledhjen e 

tij të mbajtur më 5 mars 2019, shqyrtoi ankesën e Merita 

Stublla Emini, përfaqësuese e autorizuar e Alma Lamës 

kundër gazetës Koha Ditore lidhur me artikullin “Edhe pse u 

shkarkua, Lama mbetet ambasadore deri në mars” e datë 04 

janar 2019, dhe mori këtë: 

 

 

 

 

 

 

                      V E N D I M  

  

 

 

- Ankesa nuk miratohet.  

 

 

 



 

 

 

 

A R S Y E T I M I 

 

Merita Stublla Emini, përfaqësuese e autorizuar e Alma 

Lamës është ankuar kundër gazetës Koha Ditore lidhur me 

artikullin “Edhe pse u shkarkua, Lama mbetet ambasadore 

deri në mars” datë 04 janar 2019. Ankuesja pretendon se 

gazeta Koha Ditore ka shkelur Kreun II (Raportimi i së 

vërtetës), dhe Kreun IV (E drejta për t’u përgjigjur) të 

Kodit të Mediave të Shkruara.  

 

 

Lajmi i paraqitur në portalin Koha.net është një përshkrim 

i video materialeve të transmetuara nga Televizioni KTV, 

kështu që ankesa për këtë pjesë është e pa trajtueshme nga 

KMShK dhe në lidhje me përmbajtjen televizive. Lidhur me 

pikën 1 ankuesi duhet të drejtohet me ankesë tek KPM-ja në 

afatin e paraparë ligjor. KMShK në bazë të procedurës dhe 

precedentëve të deri tashëm në raste të tilla ka vendosur 

si më sipër. 

 

Në lidhje me shkrimin në gazetën Koha Ditore, ankesa është 

e lejueshme për trajtim dhe e afatshme.  

 

Pas shqyrtimit të ankesës, artikullit, si dhe përgjigjes së 

gazetës Koha Ditore, KMShK nuk ka gjetur se ka shkelje në 

të Kodit të Mediave të Shkruara në artikullin e botuar. 

KMShK nuk ka gjetur shkelje të Kreut II, pasi termi 

“shkarkim” i përdorur nga gazeta është vetëm sinonim për 

fjalën “tërheqje” e cila gjendet në Dekretin e Presidentit, 

ndërsa sa i përket shklejes së Kreut IV, gazeta ka dërguar 

pyetje në Ministrinë e Punëve të Jashtme meqë përfaqësuesit 

diplomatikë nuk kanë të drejtë të komunikojnë me media, 

mirërpo ky institucion nuk ka kthyer përgjigje.  

 

Rrjedhimisht KMShK vendos që të mos e aprovoj ankesën nga 

ankuesi.  

 

 

Andaj, bazuar në atë që u tha më lartë, KMShK vendosi si në 

dispozitiv të këtij vendimi.  

 

 

 



Këshilli i Mediave të Shkruara të Kosovës 


